He ngohe aromatawai ā-roto Pāngarau 2.1A v1 mō te Paerewa Paetae 91256
TĀ TE KAIAKO WHARĀNGI
Ngohe Aromatawai:
Te hanga waitohu tapatoru me te porohita
	Paerewa Paetae Pāngarau 91256: Te whakamahi tikanga āhuahanga taunga hei whakaoti rapanga
Aronga: Pāngarau me te Tauanga 2.1A v1
Whiwhinga: 2

	
Te Horopaki
Kei te whakarewa tētahi kamupene waihanga kirihou i tō rātou waitohu hou. Ka tāngia e te kamupene te waitohu nei ki runga i ngā rawa maha o te kamupene ahakoa te āhua me te rahi. Ko tō rātou e hiahia ana kia kaua e rahi ake te waitohu i te ingoa o te kamupene.
Ko te āhua o te waitohu he tapatoru ki roto i tētahi porohita. Katoa o ngā kokonga o te tapatoru ka pā ki te paenga o te porohita. Kua tuhia te ingoa o te kamupene ki runga i te whitianga o te porohita, e noho whakarara ana ki te taha roa o te tapatoru. He haurima te teitei o nga pū i te teitei o te pūtoro o te porohita. Hei tauira, mēnā e 20cm te pūtoro o te porohita, ka 4cm te teitei o ngā pū.
E mōhio ana te kamupene kaitā, ka rite te rahi o te porohita ki tā te wāhi takoto ai ngā kokonga o te tapatoru. E mōhio ana anō hoki, ka noho te pū o te porohita ki te wāhi whakawhiti ai ngā rārangi weherua hāngai o ngā tapa o te tapatoru, ki tā te pikitia e whakaatu mai ai ki raro nei.
Me mahi takitahi. Mā te kaiako e whakatau i te roanga o te wā me ēra atu āhuatanga e whai take kia oti ai tēnei paerewa. Ka āhei koe ki te whakamahi tātaitai kauwhata.
Ka aromatawaingia te kounga o ōu matapakitanga, me ōna whakamārama, me te pai o tō hono atu i ēnei ki te horopaki.

Hei Mahi
Me waihanga me te tātari hoki te waitohu nei ki te whakamahi i ngā hātepe e toru nei:
· Kōwhiria kia toru ngā ira i runga i te taunga papa mō ngā akitu o te tapatoru, kia rua o aua ira ki roto i te porohita hauwhā I, (tōrunga x, tōrunga y) kotahi anō te ira ki te hauwhā IV (tōrunga x, tōraro y)
· Rapua ngā taunga mō te pū o te porohita rāwaho (ko te porohita kua tāngia huri rauna te tapatoru)
· Whakaatuhia mai te tirohanga pāngarau nei, mehemea ka inakihia te tapatoru i roto i te waitohu tohu, i te ingoa o te kamupene.







He ngohe aromatawai ā-roto Pāngarau 2.1A v1 mō te Paerewa Paetae 91256
TĀ TE ĀKONGA WHARĀNGI

Taunakitanga: Pangarau 91256 Te hanga waitohu tapatoru me te porohita
He pitopito kōrero mā te kaiako: Me waihanga tēnei aratohu e ngā kaiako kia puta ngā momo tauira maha e hiahiatia ana.
	Taunakitanga mō te Paetae 
	Taunakitanga mō te Kaiaka
	Taunakitanga mō te Kairangi

	· Ka whiriwhiri, ka whakamahi i ētahi tikanga āhuahanga taunga whānui hei whakaoti rapanga.
· Ka whakaatu mōhiotanga ki ngā huatau āhuahanga taunga me ngā kupu e hāngai ana hei whakaoti rapanga.
· Ka whakamārama i ngā otinga mēnā kotahi, e rua rānei ngā mahi o roto i te tikanga i whakamahia ai.

Hei tauira:
· Kua rapua te pū me te rōnaki o tētahi o ngā tapatoru i roto i te porohita rāwaho me te rapu hoki i te rōnaki o te rārangi weherua hāngai. 
· Kua waihangatia te whārite o te weherua hāngai o tētahi tapa o te tapatoru.
	Ko te whakaaro tūhonohono te mea nui. Arā, kia kotahi, nui ake rānei o ēnei:
· ka whiriwhiri, ka whakatutuki raupapatanga mahi arorau hei whakaoti rapanga.
· ka tūhono i ētahi huatau rerekē, i ētahi whakaahuahanga rerekē rānei hei whakaoti rapanga.
· ka whakaatu māramatanga ki ngā huatau e hāngai ana - ka hanga, ka whakamahi tauira.
Ka tūhono i ngā otinga ki tētahi horopaki, ka whakamahi rānei i ngā kīanga pāngarau hei whakawhitiwhiti whakaaro.

Hei tauira:
· Kua tūhono te pū o te porohita ki te whakawhitinga o ngā rārangi weherua hāngai e rua. Kua kitea he whārite mō ngā rārangi weherua e rua, ā, kua kitea anō hoki te whakautu mō te pū o aua whārite.
· Kua tūhonotia te pūtoro o te porohita kia kite ai te tawhiti i waenga i te pū o te porohita me te akitu. Kua kitea te roa o te pūtoro o te porohita.
· Kua tūhonotia te teitei o ngā reta ki te pūtoro o te porohita. Kua kitea te roa o te pūtoro nā kua whakamahia hei rapu i te teitei o ngā reta o te tohu. 

	Ko te whakaaro waitara te mea nui. Arā, kia kotahi, nui ake rānei o ēnei:
· ka waihanga rautaki hei tūhura, hei whakaoti rānei i tētahi rapanga.
· ka tautohu i ngā huatau e hāngai ana ki te horopaki.
· ka whakaputa i tētahi raupapatanga whakaaro arorau, i tētahi hāponotanga rānei.
· ka hanga whakawhānuitanga.
Ka whakamahi i ngā kīanga pāngarau tika hei whakawhitiwhiti i te aroā pāngarau.

Hei tauira:
Kua tautuhia e te ākonga kia haurima iti iho ai te rahi o ngā reta ki te tawhiti i waenga i te whitianga o te porohita me te taha roa. Kua tautuhia te taha roa rawa o te tapatoru, kua kitea te tawhiti i waenga i te taha roa rawa atu me te whitianga, ā, kua whakaatuhia mai hoki mēnā ka noho inaki te tapatoru i ngā reta. Māmā te kite atu i te rautaki kua whakamahia me te tika hoki o ngā tuhinga pāngarau.



Mā te whakamahi i ngā whakawākanga ngaio kia whānui rawa atu, e whakatau ai ngā māka i runga anō i ngā taunakitanga kua kitea e hāngai pū ana ki ngā paearu o te Paerewa Paetae.

